
Prezidenti Zati-aliləri  
cənab Seyid İbrahim Rəisiyə

Hörmətli cənab Prezident!

Məşhəd–Yəzd istiqamətində hərəkət edən sərnişin 
qatarının qəzaya uğraması nəticəsində insanların həlak 
olması və xəsarət alması barədə xəbər bizi son dərəcə 
kədərləndirdi.

Bu ağır faciə ilə əlaqədar Sizə, həlak olanların 
ailələrinə və yaxınlarına, bütün İran xalqına öz adımdan və 
Azərbaycan xalqı adından dərin hüznlə başsağlığı verir, 
yaralananların tezliklə sağalmasını arzulayıram.

Allah rəhmət eləsin!

İlham ƏLİYEV 
Azərbaycan Respublikasının Prezidenti

Bakı şəhəri, 9 iyun 2022-ci il

“Biz Cənubi Qafqazda bir sıra tarixi 
hadisələrin və dəyişikliklərin şahidi olduq” 
(əvvəli 1-ci səhifədə)

Tədbirdə dövlət katibi köməkçisinin 
müavini Laura Loxman da iştirak etdi. Biz 
Azərbaycana Avropaya qaz ixracını artırma-
ğa mane olan bəzi texniki problemləri həll 
emtək barədə müzakirələr apardıq. Əminik ki, 
bu problemlərin həllini tapa biləcəyik”.

ABŞ səfiri deyib: “Azərbaycan Avropaya 
daha çox qazın tədarükündə mühüm rol 
oynaya bilər. Hazırda Avropada qaza bö-
yük tələbat var və tələbat yüksək səviyyədə 
qalacaq, belə ki, Avropa tədarük mənbələrini 
şaxələndirməyə çalışır. Azərbaycanın həm 
də külək və günəş enerjisi sahəsində böyük 
potensialı var. Qaz tədarükünün artırılma-
sının yollarından biri Trans-Xəzər boru xətti 
layihəsinin reallaşdırılmasıdır. Texniki və 
siyasi məsələlərlə bağlı müzakirələr aparılır”. 

Örl Litzenberger ABŞ-la Azərbaycan 
arasında ikitərəfli münasibətlərin fəallaşdığını 
qeyd edib: “Münasibətlər doğru trayektoriya 
ilə hərəkət edir. Son zamanlar səfərlər, tele-
fon danışıqları intensivləşib”.

ABŞ-ın Qarabağda öz şirkətləri üçün 
imkanların artırılmasında maraqlı olduğu-
nu diqqətə çatdıran səfir deyib: “Hazırda 
Qarabağda bir neçə ABŞ şirkəti işləyir. Biz 
şirkətlərimiz üçün daha çox imkanlar görmək 
istərdik. ABŞ şirkətləri xüsusən bərpa olunan 
enerji mənbələri sahəsində ən yaxşı texno-

logiyaya malikdir. Onlar ən yaxşı qiymətlərlə 
mütərəqqi texnologiyalar təklif edə bilər”.

Səfir Qarabağda minaların təmizlənməsi 
probleminin həllinin vacibliyini vurğulayıb: 
“Biz bu prosesə cəlb olunmuşuq. Bu günədək 
minaların partlaması və itkilərin olması halları 
baş verir. Minaların təmizlənməsi problemi 
həll olunmayanadək, fikirləşmirəm ki, insanlar 
bu torpaqlara qayıda biləcək”.

Örl Litzenberger qeyd edib ki, “Azad-
lığa dəstək aktı”na 907-ci düzəliş hələ də 
qüvvədədir, amma bu, ABŞ-a təhlükəsizlik 
sahəsində Azərbaycana kritik vacib köməyi 
göstərməyə heç bir şəkildə mane olmadı: 
“Bizim təqdim etdiyimiz kömək Azərbaycanın 
öz sərhədini müdafiə etməsinə yönəlmişdi. 
Biz skanerlər təqdim etdik və təlimlər keçdik 
ki, azərbaycanlı gömrükçü və sərhədçilər qa-
çaqmalçılığın qarşısını ala bilsinlər. Biz külli 
miqdarda narkotik vasitələrin müsadirəsinin 
şahidi olduq. Biz həm də Azərbaycana 
Xəzərdə təhlükəsizliyin artırılması üçün 
kömək göstərdik. Bu, Xəzərin Azərbaycan 
sektorunda qanunsuz fəaliyyətin qarşısını 
almaq, kritik vacib infrastrukturun, neft quyu-
larını, boru xətlərini müdafiə etmək imkanla-
rını artırdı. İndi Azərbaycan qazı Cənub Qaz 
Dəhlizi ilə İtaliyaya nəql olunur və Avropada 
enerji mənbələrinin şaxələndirilməsinə kömək 
edir”.

“Xalq qəzeti”

Saatlı rayonunun Məmmədabad– 
Genişkənd avtomobil yolunun tikintisi ilə  

bağlı tədbirlər haqqında
Azərbaycan Respublikası Prezidentinin Sərəncamı

Azərbaycan Respublikası Konstitusiyasının 109-cu 
maddəsinin 32-ci bəndini rəhbər tutaraq qərara alıram:

1. Dörd min nəfər əhalinin yaşadığı 2 yaşayış məntəqəsini 
birləşdirən Məmmədabad–Genişkənd avtomobil yolunun 
tikintisi məqsədilə “Azərbaycan Respublikasının 2022-ci il 
dövlət büdcəsində dövlət əsaslı vəsait qoyuluşu (investisiya 
xərcləri) üçün nəzərdə tutulan vəsaitin bölgüsü”nün 1.26.18-ci 
yarımbəndində göstərilmiş məbləğin 1,0 (bir) milyon manatı 
Azərbaycan Avtomobil Yolları Dövlət Agentliyinə ayrılsın.

2. Azərbaycan Respublikasının Maliyyə Nazirli-
yi bu Sərəncamın 1-ci hissəsində göstərilən məbləğdə 
maliyyələşməni təmin etsin.

3. Azərbaycan Respublikasının Nazirlər Kabineti bu 
sərəncamdan irəli gələn məsələləri həll etsin.

İlham ƏLİYEV 
Azərbaycan Respublikasının Prezidenti

Bakı şəhəri, 9 iyun 2022-ci il

Z.Y.Səfərovanın  
“Şöhrət” ordeni ilə 

təltif edilməsi haqqında
Azərbaycan Respublikası 
Prezidentinin Sərəncamı
Azərbaycan Respublikası Konstitusiyasının 109-cu 

maddəsinin 23-cü bəndini rəhbər tutaraq qərara alıram:
Azərbaycan musiqişünaslığının inkişafında uzunmüddətli 

səmərəli fəaliyyətinə görə Zemfira Yusif qızı Səfərova 
“Şöhrət” ordeni ilə təltif edilsin.

İlham ƏLİYEV 
Azərbaycan Respublikasının Prezidenti

Bakı şəhəri, 9 iyun 2022-ci il

Səfir Milan Ekert: Azərbaycan Çexiya 
üçün strateji tərəfdaş ölkədir

İyunun 9-da Milli Məclisin sədri Sahibə Qafarova Çexiya 
Respublikasının ölkəmizdə fəaliyyət müddəti başa çatan səfiri 
Milan Ekert ilə görüşüb.

Parlamentin Mətbuat və ictimaiyyətlə 
əlaqələr şöbəsindən AZƏRTAC-a 
bildirilib ki, Milli Məclisin sədri Milan 
Ekertin ölkəmizdə çalışdığı müddətdə 
Azərbaycan və Çexiya arasındakı 
münasibətlərin inkişafı sahəsində gör-
düyü işləri müsbət qiymətləndirib, səfirə 
bundan sonrakı diplomatik fəaliyyətində 
uğurlar arzulayıb. 

Ölkəmizin Çexiya ilə münasibətlərin 
inkişafında maraqlı olduğunu 
deyən Sahibə Qafarova gələn il 
Azərbaycanla Çexiya arasında dip-
lomatik münasibətlərin qurulmasının 
30 illiyinin tamam olduğunu diqqətə 
çatdırıb. Bu illər ərzində ölkələrimiz 
arasında əməkdaşlığa dair bir sıra 
sənədlər imzalanıb. Onlardan ən 

önəmlisi isə “Azərbaycan Respubli-
kası ilə Çexiya Respublikası arasında 
strateji tərəfdaşlıq haqqında Birgə 
Bəyannamə”dir.

Milli Məclisin sədri iki ölkə arasın-
dakı münasibətlərin inkişafında yüksək 
səviyyəli qarşılıqlı səfərlərin böyük 
rolunu qeyd edərək, bu səfərlər zamanı 
imzalanmış sənədlərin əlaqələrimizin 
hüquqi bazasını formalaşdırdığını 
diqqətə çatdırıb.

Əlaqələrin inkişafında 
parlamentlərarası münasibətlərin 
önəmindən danışan Sahibə Qafarova 

hər iki ölkənin parlamentində dostluq 
qruplarının fəaliyyət göstərməsini xalq-
larımızın və dövlətlərimizin mənafeyinə 
xidmət etdiyini vurğulayıb. 

Görüşdə 44 günlük Vətən 
müharibəsi və regionda yaranmış yeni 
reallıqlardan bəhs edən Milli Məclisin 
sədri Azərbaycanın davamlı sülh və 
sabitliyin tərəfdarı olduğunu bildirib və 
tezliklə iki ölkə arasında sülh sazişinin 
imzalanacağına inamını ifadə edib.

Çexiya Respublikasının 
ölkəmizdəki səfiri Milan Ekert ölkəsinin 
Azərbaycanla münasibətlərin inkişafı-
na böyük əhəmiyyət verdiyini diqqətə 
çatdırıb. Qeyd edib ki, Azərbaycan 
Çexiya üçün strateji tərəfdaş ölkədir. Bu 
strateji tərəfdaşlıq özünü xüsusilə enerji 
sahəsində göstərir.

Söhbət zamanı qarşılıqlı əlaqələrin 
inkişaf etdirilməsinin hər iki tərəfə fay-
dasından danışan səfir, Azərbaycanda 
işlədiyi müddətdə parlamentlərarası, 
mədəniyyət, təhsil sahələrində 
əlaqələrin güclənməsinə töhfə verməyə 
çalışdığını deyib. O, Azərbaycanın 
işğaldan azad olunmuş ərazilərinə səfər 
etdiyini, orada gedən tikinti-quruculuq 
işlərini şəxsən gördüyünü diqqətə çatdı-
rıb. Səfir xüsusilə Xudafərin körpüsü ilə 
tanışlığın onda böyük təəssürat yarat-
dığını qeyd edib. O, Çexiya şirkətlərinin 
Azərbaycanın işğaldan azad olunmuş 
ərazilərinin bərpası işlərində iştirak 
etməkdə maraqlı olduqlarını bildirib. 
Çexiyanın yaxın vaxtlarda Avropa İttifa-
qına sədrlik edəcəyini qeyd edən səfir, 
ölkəsinin Avropa İttifaqı–Azərbaycan 
əlaqələrinin inkişafını dəstəkləyəcəyini 
və bu işə töhfə verməyə hazır olduğunu 
diqqətə çatdırıb. 

Söhbət zamanı parlamentlərarası 
əlaqələrin inkişaf etdirilməsi sahəsində 
yeni əməkdaşlıq imkanlarına da nəzər 
salınıb.

Azərbaycan Prezidentinin  
köməkçisi BMT Baş 
Assambleyasının sədri ilə görüşüb

Azərbaycan Respublikası Prezidentinin köməkçisi – Prezident 
Administrasiyasının Xarici əlaqələr şöbəsinin müdiri Hikmət Hacıyev 
Birləşmiş Millətlər Təşkilatının (BMT) Baş Assambleyasının sədri Abdulla 
Şahid ilə görüşüb. 

Görüşdə Azərbaycanın daim çoxtərəfli diplo-
matiyanı dəstəklədiyi vurğulanıb və Qoşulmama 
Hərəkatının sədri kimi bu istiqamətdə gördüyü 
işlər müzakirə edilib.

Xatırladaq ki, BMT-nin protokol qaydala-

rına əsasən, rəsmi görüşlərdə BMT-nin və bu 
təşkilatın rəhbər vəzifəli nümayəndəsinin təmsil 
etdiyi dövlətin bayraqları qoyulur.

AZƏRTAC

Misir şirkətləri Azərbaycanın işğaldan 
azad olunmuş ərazilərinə investisiya 

qoymaq niyyətindədirlər
İyunun 9-da Milli Məclisin Sədri Sahibə Qafarova Misir Ərəb 

Respublikasının ölkəmizdəki səfiri Hişam Mohamed Nağı Abdel Həmidlə 
görüşüb.

Parlamentin Mətbuat və ictimaiyyətlə 
əlaqələr şöbəsindən AZƏRTAC-a bildirilib ki, 
səfiri salamlayan Milli Məclisin sədri diploma-
ta yeni vəzifəsində uğurlar arzulayıb və onun 
ölkəmizdə çalışdığı müddətdə iki ölkə ara-
sındakı əlaqələrin daha da inkişaf edəcəyinə 
inamını bildirib. 

Sədr Azərbaycanla Misirin dost ölkələr ol-
duğunu və dövlətlərarası münasibətlərimizin 
hazırkı səviyyəsindən məmnunluğunu ifadə 
edib. O diqqətə çatdırıb ki, bu il Azərbaycanla 
Misir arasında diplomatik münasibətlərin 
qurulmasının 30 illiyini qeyd edirik və bu 
illər ərzində ölkələrimiz arasında bir çox 
sahələrdə sıx əməkdaşlıq formalaşıb. 

Ölkələrimiz, həmçinin BMT, İslam 
Əməkdaşlıq Təşkilatı, Qoşulmama Hərəkatı 
çərçivəsində sıx əməkdaşlıq edirlər. 

Söhbət zamanı iki ölkə arasında iqtisa-
diyyat, mədəniyyət, təhsil, turizm sahələrində 
əlaqələrin inkişafı və digər mövzularda fikir 
mübadiləsi aparılıb. 

Milli Məclisin sədri bildirib ki, 
parlamentlərarası münasibətlər ölkələr ara-
sında ikitərəfli və çoxtərəfli əlaqələrin mühüm 
tərkib hissələrindən biridir. Bu baxımdan 
parlament dostluq qruplarının fəaliyyəti 
təqdirəlayiqdir. Ölkələrimizin qanunverici 
orqanları arasında münasibətlərin daha da 
möhkəmləndirilməsi üçün yaxşı imkanlar var. 

Sahibə Qafarova qarşılıqlı təmasların, 
səfərlərin xalqlarımızın daha da yaxınlaş-

ması baxımından əhəmiyyətini vurğulayıb, 
Azərbaycan tərəfinin təşəbbüsü ilə yara-
dılmış Qoşulmama Hərəkatının Parlament 
Şəbəkəsinin fəaliyyəti barədə məlumat verib. 

Görüşdə 44 günlük Vətən müharibəsində 
Azərbaycanın möhtəşəm Qələbəsindən da-
nışan Sahibə Qafarova bildirib ki, bu Qələbə 
regionda yeni reallıqlar yaradıb. Azərbaycan 
davamlı sülhün, sabitliyin, münasibətlərin 
normallaşdırılmasının tərəfdarıdır və bu-
nun üçün Ermənistana bir sıra təkliflər irəli 
sürüb. İnanırıq ki, tezliklə iki ölkə arasında 
sülh sazişi imzalanacaq və bu, bütün region 
ölkələrinin inkişafına öz töhfəsini verəcək.

Misir Ərəb Respublikasının ölkəmizdəki 
səfiri Hişam Mohamed Nağı Abdel Həmid 
təbrikə görə təşəkkürünü bildirib və iki ölkə 
arasındakı münasibətlərin bundan sonra da 
inkişafı üçün səylə çalışacağını diqqətə çatdı-
rıb. O, Azərbaycanın Qoşulmama Hərəkatına 
uğurlu sədrliyinə və ölkəmizin təşəbbüsü ilə 
bu qurumun Parlament Şəbəkəsinin yaradıl-
masına görə təbriklərini çatdırıb. 

Görüşdə səfir Azərbaycanın işğal-
dan azad edilmiş ərazilərinə səfər etdi-
yini və həqiqətləri öz gözləri ilə gördü-
yünü diqqətə çatdırıb. Bildirib ki, Misir 
şirkətləri də Azərbaycanın işğaldan azad 
olunmuş ərazilərinə investisiya qoymaq 
niyyətindədirlər.

Söhbət zamanı tərəfləri maraqlandıran 
digər mövzularda da fikir mübadiləsi aparılıb.

Azərbaycan Respublikası 
Nazirlər Kabinetini Qərarı

№ 225         Bakı şəhəri, 9 iyun 2022-ci il 
“Polis əməkdaşının maddi və sosial təminatları ilə bağlı qaydala-

rın təsdiq edilməsi haqqında” Azərbaycan Respublikası Nazirlər Ka-
binetinin 2000-ci il 20 aprel tarixli 73 nömrəli Qərarında dəyişiklik 
edilməsi barədə

Azərbaycan Respublikası Konstitusiyasının 119-cu maddəsinin 
səkkizinci abzasını rəhbər tutaraq, Azərbaycan Respublikasının 
Nazirlər Kabineti qərara alır:

“Polis əməkdaşının maddi və sosial təminatları ilə bağlı qaydaların 
təsdiq edilməsi haqqında” Azərbaycan Respublikası Nazirlər Kabi-
netinin 2000-ci il 20 aprel tarixli 73 nömrəli Qərarının (Azərbaycan 
Respublikasının Qanunvericilik Toplusu, 2000, № 4 (II kitab), maddə 
319; 2004, № 1, maddə 51, № 7, maddə 589, № 11, maddə 970; 2005,  
№ 7, maddə 677; 2006, № 9, maddə 830; 2007, № 5, maddə 544; 
2008, № 2, maddə 124; 2009, № 11, maddə 937; 2010, № 4, maddə 
359; 2011, № 12, maddə 1260; 2014, № 4, maddə 460, № 5, maddələr 
565, 593; 2016, № 6, maddə 1212; 2017, № 9, maddələr 1738, 1763; 
2018, № 10, maddə 2146; 2019, № 3, maddə 512, № 4, maddə 776; 
2021, № 12, maddə 1535; Azərbaycan Respublikası Nazirlər Ka-
binetinin 2021-ci il 21 oktyabr tarixli 315 nömrəli və 2022-ci il 28 
aprel tarixli 177 nömrəli qərarları) 1.3-cü bəndinə “kriminalistlərə 
(ekspertlərə)” sözlərindən sonra “, Azərbaycan Respublikası Daxili 
İşlər Nazirliyinin Polis Akademiyasının professor-müəllim heyətinə” 
sözləri əlavə edilsin.

Əli ƏSƏDOV 
Azərbaycan Respublikasının Baş naziri

Nazirlər Kabinetini Qərarı
№ 226         Bakı şəhəri, 9 iyun 2022-ci il 

“Bakı şəhər Baş Səhiyyə İdarəsinin tabeliyində yaradılmış xüsu-
si ambulator tibb məntəqələrində yeni növ koronavirus (COVID-19) 
infeksiyasına yoluxmuş xəstələrə ambulator-poliklinik yardım 
göstərən tibb işçilərinin əməkhaqlarına müddətli əlavənin müəyyən 
edilməsi barədə” Azərbaycan Respublikası Nazirlər Kabinetinin 
2020-ci il 23 iyul tarixli 262 nömrəli Qərarında dəyişiklik edilməsi 
haqqında

“Yeni növ koronavirus (COVID-19) infeksiyası ilə mübarizə 
tədbirlərində iştirak edən tibb işçilərinin sosial müdafiəsinin 
gücləndirilməsi haqqında” Azərbaycan Respublikası Prezidentinin 
2020-ci il 18 mart tarixli 1947 nömrəli Sərəncamının 2.1-ci bəndinə 
uyğun olaraq, Azərbaycan Respublikasının Nazirlər Kabineti qərara 
alır:

“Bakı şəhər Baş Səhiyyə İdarəsinin tabeliyində yaradılmış xüsusi 
ambulator tibb məntəqələrində yeni növ koronavirus (COVID-19) in-
feksiyasına yoluxmuş xəstələrə ambulator-poliklinik yardım göstərən 
tibb işçilərinin əməkhaqlarına müddətli əlavənin müəyyən edilməsi 
barədə” Azərbaycan Respublikası Nazirlər Kabinetinin 2020-ci il 
23 iyul tarixli 262 nömrəli Qərarının (Azərbaycan Respublikasının 
Qanunvericilik Toplusu, 2020, № 7, maddə 992, № 11, maddə 1404; 
2021, № 1, maddə 102, № 4, maddə 412, № 7, maddə 883,  
№ 8, maddə 963, № 10, maddə 1168, № 12, maddə 1540; 2022, № 3, 
maddə 260; Azərbaycan Respublikası Nazirlər Kabinetinin 2022-ci 
il 26 aprel tarixli 172 nömrəli Qərarı) 2-ci hissəsində “mayın 1-dək” 
sözləri “iyulun 1-dək” sözləri ilə əvəz edilsin.

